
Jibu maswali yote
Kila swali lijibiwe katika karatasi tofauti.
SEHEMU A; UFAHAMU

Soma taarifa ifuatayo kasha ujibu maswali uiiyopewa
Asilimia ya chakuia na mavuno yanayopotezwa katika nchi zinazoendeiea ni kubwa. Baadhi ya wataalamu wanadai kuwa kiwango cha hasara na kupotezwa kwa mazao baada ya mavuno kinafikia asilimia 10 ya uzalishaji wote. Suala !a hasara ya mazao au mavuno halijatiliwa maanani inavyopasa. Hata hivyo ikiwa mataifa haya yanataka kuhakikisha kuwa dhiki ya njaa haiyakumbi, pana haja kubwa ya kuiikabili suala hill muhimu. Waama hiii ni suala linlohstaji kutadarukiwa.
Wataalamu ambao wamelichunguza suala hiii wanatofautisha kati ya hasara za kimsingi na za kiwango cha pili. Hasara za kimsingi ni zile zinazohusishwa na vyanzo vya kibiolojia kama wadudu, wagugunaji, ndege, tukusi pamoja na wanyama wakubwa, Katika kundi hiii tunaweza pia kuweka hasara zinazoweza kusababishwa na bakteria. Hasara nyingi za mazao au mavuno huweza kusababishwa na tatizo la kuchanganya kemikaii ambazo zina matokeo mabaya. Katika kundi hiii kuna hasara zinazotokana na utakaji wa maganda, kutobolewa kwa vifaa na vyombo vya kuhifadhia mbegu na ukosefu wa vifuniko au vizibo bora. Hasara nyingine hutokana na joto jingi au hata baridi ya mzizimo au mazingira yasiyofaa. Aidha inawezekana pakawako tatizo la ukuaji wa mbegu na kuzeeka kwa nafaka au mboga.
Hasara za kiwango cha pili ni zile ambazo husababisha hali ambapo hasara za kimsingi huweza kutoka Hizi huhusishwa kutokuwa na au kutumia vifaa vya kukaushia ambavyo havisibu au kutokausha mbegu ipasavyo; kutokuwa na mahaii pa kuhifadhia mazao ili kuyahifadhi mazao hayo dhidi ya wadudu, wagugunaji, ndege, mvua na unyevu wa hali ya juu. Pia huhusishwa na ukosefu wa njia za usafirishaji wa mazao yenyewe au udhaifu wa muundo msingi wa kumwezesha mkulima au anayehusika kuyafikisha mazao sokoni. Tatizo jingine ni kutokuwa na uwezo wa njia zifaazo za kuhifadhi au utiaji baridi wa mazao yanayoharibika haraka au ukosefu wa mfumo mzuri wa masoko.

Hasara ya mazao huweza kutokea wakati wowote kuanzia kuvunwa kwa mazao hadi kutumiwa kwake. Je, nchi hizi zinapaswa kufanya nini ili kuzuia hasara hizi za mazao? Mkazo mkubwa kwenye harakati za kubana au kuzuia hasara unapaswa kuwa kwenye njia za kuhifadhi mazao au chakula. Njia hizi ni kama kukausha mbegu vizuri na kwa  njia zifaazo; kuhakikisha kuwa mboga na vyakula vinavyoweza kuharibika vinahifadhiwa vyema kwa mitambo ya umeme au vinatiwa makoponi. Mbinu nyingine ya kuhakikisha kuwa hakuna hasara kubwa ya mazao na vyakula ni kuhakikisha kuwa vyakula au mazao hayo yametunzwa vizuri,

Pana umuhimu pia wa kuhakikisha kuwa njia za usafirishaji, miundo msingi ya mataifa yanayoendeiea imeboreshwa. Kwa njia hii tutahakikisha kuwa hakuna mazao yanayopotea au kuharibika kwa sababu ya kutofikishwa sokoni wakati ufaao. Suala hili linahitaji mchango mkubwa wa serikali ya mataifa haya umuhimu wa mfumo mzuri wa usafirishaji pamoja na usambazaji na upanuzi wa masoko ya mazao yanayohusika, Pana umuhimu wa kuhakikisha kuwa njia zinazotumlwa kukausha mbegu zinafaa. Katika mataifa mengi yanayoendeiea, wakuiima hutegemea jua na ukaushaji wa hewa. Inawezekana panahitajika njia ya ziada ya kukaushia. Hata hivyo pana haja ya kuwa makini kwa sababu ukaushaji uliopiku unaweza kuzifanya mbegu kuwa dhaifu, kuzibabua, kuzipararisha, kuharibu uwezo wao wa  kuchipuza au hata kuathiri uwezo wao wa lishe. 

Ipo haja ya kuhakikisha kuwa dawa zinazofaa kupambana na wadudu, kama fukusi au wadudu wengine, na tatizo la kuvu, zipo na zinapatikana kwa urahisi. Wakulima wanapaswa kuelimishwa kuhusu njia bora za kuhifadhi mazao.

Kwa jumla, ikiwa nchi zinazoendelea zina nia ya kupunguza hasara ya mazao, na kwa njia hii kujikinga na tatizo Sa njaa la kila mara, lazima zilipewe kipaumbele suala la kuelirnisha jamii na kuhakikisha rnfumo rnzima wa baada ya mazao ni mzuri. Zipo haja ya kuboresha miundo msingi, kuwasaidia wasiokuwa na uwezo wa kuyahifadhi mazao na kuwaelimisha kuhusu njia za kuyavuna, kuyakausha na kuyahifadhi mazao. Kimsingi pana haja kubwa ya uwajibikaji katika ngazi zote. Hasara ya mazao ni chanzo cha njaa na ikiwa tuna nia ya kuzuia njaa lazima tuhakikishe kuwa mazao hayapotei au kuharibika.
a)        Kipe kifungu kichwa mwafaka.                                                                                              (alama 1}
bl        Eleza aina mbili kuu za hasara za mazao.                                                                                  (alama 2)
c)        Je, ni matatizo yepi" makuu yanayokabiliwa na wakuiima katika nchi zinazoendelea?
(alama 3)
d)  
Ni hatua zipi zinastahili kuchukuliwa ili kuhakikisha nchi zinazoendeiea hazipotezi mazao mengi?











{alama 4)
e)       Andika methali mbili zinazohusiana na zaraa.                                                                  (alama 2}
f)        Eleza maana ya maneno yafutayo kama yalivyotumika katika kifungu:                      (alama 3}
i) Kutadarukiwa
ii) Baridi ya mzizimo
iii) Kipaumbele
Soma kifungu kifuatacho kisha ujibu maswaii.
Gazeti la Guardian linalochapishwa nchini Uingereza limeandika katika toleo lake la Jumatano kwamba, Mashirika ya Kijasusi ya Uingereza yalihusika katika mauaji ya Patrice Lumumba mpigania uhuru wa Kongo na Waziri Mkuu wa kwanza wa nchi hiyo baada ya uhuru. Gazeti hilo limeandika kuwa, Lord David Edward Lea mjumbe wa baraza la malodi (House of Lords) nchini Uingereza amefichua kuwa, ' Hizo alizipata kutoka kwa Baroness Daphne Park kabla ya kufariki dunia mwezi Machi 2010. Lord Edward Lea amesema kuwa. Daphne Park aliyekuwa jasusi katika  Shirika la Ujasusi ia Uingereza M16 aliingia nchini Kongo mwaka 1959 na kubaki hadi 1961 kwa mwamvuli wa mwanadiplomasia mjini ambao sasa unajukana   kama  Kinshasa,
Jasusi Park alikiri kwamba nchi za Magharibi zilimuua Lumumba kwa sababu ya mashirikiano yake makubwa na Urusi ya zamani. Daphne Park ambaye mwenyewe alijipa lakabu ya 'malkia wa ujasusi’, alieleza kwamba kwa vile ardhi ya Kongo ina utajiri mkubwa wa mali asili kama vile madini ya na almasi,, utajiri huo na ungeporwa na Urusi ya zamani katika utawala wa Lumumba. Tarehe 17 Februari mwaka 1961, Patrice Lumumba, Waziri Mkuu wa Kwanza wa Kongo aiiuawa kwa kupigwa rlsasi, Njarna za kumuua Lumumba sio jambo iifitowashangaza wengi walio barani Afrika, kwani viongozi wengi wa Kiafrika  ambao  walionyesha upinzani wa kutokubali kuwa vibaraka wa mataifa yaliyowakoloni au waliotaka kushirikiana na madola mengine yenye nguvu, walikumbwa na hatima ya kuuawa.
Baada ya kumalizika kwa Vita Vya Piii vya Dunia, madola yaliiyozikoloni nchi za Kiafrika yaliacha kutumia
mbinu zao za kizamani, na badala yake yakaanza kutekeleza siasa mpya barani humu. Siasa hizo
zilikuwa za kuhifadhi udhibiti wa kiuchumi, kisiasa, kidiplomasia na hata wa kijeshi katika bara la Afrika.
Nchi za Magharibt ziiifanya kila ziwezaio ili viongozi wanaokuja madarakani wawe wanatii na kuheshimu maslahi ya nchi hizo.

Bila shaka, kiongozi yeyote wa Kiafrika aliyekataa kudhamini maslahi ya madola ya kibeberu ya Magharibij alikabiliwa na mustakbali mbaya, ikiwa ni pamoja na kuuawa au kung'olewa madarakani. Mfano wa wazi ni ule uliomkuta Sylvanus Epiphanio Olympio, Rais wa zamani wa Togo ambaye
alikusudia kuwa mshirika wa Marekani badala ya mkoloni wake Mfaransa, ambaye alipigwa risasi na
kuuawa mwaka 1963. Kifo cha Murtala Muhammad, Rais wa zamani wa Nigeria ni mfano mwengine
wa Uingiliaji wa nchi za Magharibi  katika masuala ya ndani ya nchi za Kiafrika. Muhammad aliunga
rnsimamo wa Urusi kuisaidia nchi ya Angola kupata uhuru dhidi ya msimamo wa Marekani kuwa wanajeshi wote wa Urusi na Kuba waondoke humo. Thomas Sankara, ambaye alikuwa Rais wa Burkina faso mwaka 1983, ni ushahidi mwengine wa njama za Wamagharibi barani Afrika. Sankara alianza  kutekeleza mikakati  ya siasa za kisoshalisti kwa kutekeleza mpango wa marekebisho ya ardhi na sera nyinginezo ambazo zingelikuwa na maslahi kwa matabaka ya wafanyakazi na watu masikini wa vijijini. Sankara aliuawa kwenye mapinduzi ya kijeshi yaliyopangwa na Ufaransa na kutekelezwa na Blaise compaore, kiongozi wa sasa wa Burkina Faso. Ahmad Sekou Toure, Rais wa kwanza wa Guinea baada ya uhuru ambaye alipinga makubaliano yaliyobana mamlaka ya utawaia wa kitaifa wa nchi yake alikumbana na mkono wa chuma wa Wafaransa. Vikosi vya kijeshi vya Ufaransa kabla ya kuondoka nchini Guinea vilihakikisha vinabomoa na kuharibu kabisa miundombinu yote ya nchi hiyo. Lakini kinyume na viongozi waliokuwa na misimamo kama hiyo, viongozi wa Kiafrika kama vile Felix Houphoeut- Bolgny Rais wa zamani wa Ivory Coast ambaye alikubali kuwa mtiffu na kibaraka kwa mkoloni wa zamani wa nchi hiyo Ufaransa, aliendelea kubakishwa madarakani.

Maswali 

(a)
Eleza uhusiano kati ya nchi za magharibi na viongozi wote wa kiafrika waliotajwa katika taarifa
hit.
(Maneno 80}   (alama 8, utiririko 1}
(b)
Andika aya ya  pili na ya tatu upya.
(Maneno 50) (Alama 5 , utiririko 1)

SEHEMU C: MATUMIZI YA LUGHA (ALAMA 40) 
a)         Taja sauti zifuatazo:
i)         Kitambaza ghuna cha ufizi                                                                                 (alama 1}
ii)        Kiyeyusho ghuna cha kaakaa gumu                                                                 (alama 1)
b)
i)          Eleza tofauti kati ya kihusishi na kihisishi.             

          (alama 2)
ii}       Tunga sentensi ukitumia neno cha kama kivumishi cha a unganifu.    (alama 2}
c)        Kwa kutolea mfano taja aina 2 za viambishi awali?                                               (alama 2}
d)       Onyesha uyakinisho wa sentensi zifuatazo:                                                             (alama 2)
i)         Ali hali wala kunywa hadi kesho.
ii)        Usipomwona hutamwambia yale nimesema.

e}        Kanusha katika ukubwa - wingi.                                                                                  (alama 4}
i)         Mbuzi huyu amevunjika miguu,
ii}        Mbeleko Hitumiwa kubebea mtoto

f)         Onyesha Kundi Nomino na Kundi Tenzi katika sentensi.                                         (alama 2)
           Watoto waliolala saa moja wameamshwa na mama.

g)        Changanua sentensi ifuatayo kwa mchoro wa matawi:                                    (alama 4}
            Timu yetu imeshinda kombe na tutatuzwa na rais wa Marekani.
h)
Sahihisha makosa ya sarufi katika sentensi zifuatazo:
i)      Mvua mingi ilituma viwete vingi vichelewe kasini jana.                   (alama 2)
 ii)       Kutooga mikono kulipelekea kunyimwa chakula na mpishi                    (alama 2}

i)          Onyesha aina za shamirisho katika sentensi,
             Zubeida alimfungia mama mzigo kwa kamba                                                           (alama 3}

j)         Onyesha aina' za virai katika sentensi.                                                                           (alama 2)
            Walienda sokoni leo asubuhi.
k)        Andika katika usemi halisi.
            Mama alitaka kujua kule Asha alikuwa anaenda na angerudi saa ngapi.                          (alama 2)
I)         Andika    kwa    usemi wa taarifa.                                                                                     (alama 2} 
          "Lo! Kumbe wema hawajazaliwa", Kimwatu alisema baada ya kumwona banati huyo.
m)      Eleza maana tatu zinazowasilishwa na kiambishi kilichopigiwa msitari.                       (alama 3}
            Asoma
n)        Onyesha jinsi neno kibaya limetumika katika sentensi zifuatazo:                                   (alama 2}
i)         Kibaya kimepotea.
ii)  Kiatu kibaya kimepotea.
0}       Onyesha kijalizo katika sentensi ifuatayo:                                                                         (alama 2}     
Trump ni kiongozi stadi.
SEHEMU D: ISIMU JAMII

Soma makala yafuatayo kisha ujibu maswali
Haya ng'ara.... Ng'ara leo! Nguo motomoto. Ng'ara leo kwa bei rahisi. Hamsini hamsini shati. Kuona ni bure. Bure kwa bure. Shika mwenyewe ujionee. Bei nafuu. Bei ya starehe. Haya haya, Usikose mwanangu! Hamsa! Fifty! Hamsa! Fifty! Hamsa na nyingine.
a)
i)    Bainisha sajili ya mazungumzo haya,                                     (alama 1}
ii)        Eleza sifa nne za sajili hii kwa kurejelea kifungu hiki.                                                   (alama 4}
b)   Bainisha changamoto tano zinazoikabili lugha ya Kiswahili kama somo katika shuie za upili
nchini Kenya.                                                                                                                                 (alama 5)

(1)


